
      REPUBLIKA E SHQIPERISE

     KOMISIONI QENDROR I ZGJEDHJEVE

V E N D I M
PËR DISA SHTESA DHE NDRYSHIME NË VENDIMIN NR. 3, DATE 18.01.2012
“PËR MIRATIMIN E RREGULLAVE PËR FORMATET E STANDARDIZUARA PËR RAPORTIMET FINANCIARE TË PARTIVE POLITIKE, SUBJEKTEVE ZGJEDHORE DHE RAPORTIMET E KONTROLLIT FINANCIAR NGA EKSPERTET KONTABËL” 
Komisioni Qendror i Zgjedhjeve në mbledhjen e datës 23.11.2012, me pjesëmarrjen e:
Lefterije
LLESHI (LUZI)
-

Kryetare

Denar 

BIBA


-

Zëvendëskryetar

Albana

SHTYLLA
 
- 

Anëtare




Hysen 

OSMANAJ

-

Anëtar

Ilirjan

MUHO


-

Anëtar

Jani 

JANI


-

Anëtar

Vera

SHTJEFNI

-

Anëtare

Shqyrtoi çështjen me 
Objekt: 
Për disa shtesa dhe ndryshime në vendimin nr. 3, datë 18.01.2012 
“Për miratimin e rregullave për formatet e standardizuara për raportimet financiare të partive politike, subjekteve zgjedhore dhe raportimet e kontrollit financiar të ekspertëve kontabël”.

Baza Ligjore: 
Neni 15/2, pika 2, germa (a), neni 23, të ligjit nr. 8580, datë 17.02.2000, ndryshuar me ligjin nr. 10374, datë 10.02.2011.

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN
KQZ në mbështetje të nenit 15/2, pika 2, germa a e ligjit nr. 8580, datë 17.02.2000, ndryshuar me ligjin nr. 10374, datë 10.02.2011,  harton dhe miraton rregullat për raportimin e financimit, për monitorimin, mbikëqyrjen dhe auditimin financiar të partive politike si dhe duhet të miratojë formatet e standardizuara për raportimet financiare vjetore. 

Gjithashtu në bazë të nenit 23, pika 1 të ligjit nr. 8580, datë 17.02.2000, “Për partitë politike”, ndryshuar me ligjin nr. 10374, datë 10.02.2011, Partitë politike kanë detyrimin të dorëzojnë raportet financiare një herë në vit pranë Komisionit Qendror të Zgjedhjeve. Kur viti raportues ka qenë edhe vit zgjedhjesh, raporti financiar vjetor duhet të paraqitet bashkë me raportin financiar përkatës për financat e fushatës zgjedhore të partisë.
Raporti financiar vjetor i partisë duhet të plotësohet në përputhje me parimet e kontabilizimit të rregullt. Në bazë të fakteve dhe rrethanave faktike dhe në pajtim me Ligjin për  Kontabilitetin dhe Pasqyrat Financiare, ai duhet të japë informacion për origjinën dhe përdorimin e fondeve, si dhe për aktivet dhe pasivet e partisë.

Për sa më sipër KQZ, në pikën 2 të vendimit nr. 3, datë 18.01.2012 ka miratuar rregullat për formatin e standardizuar për raportimin financiar vjetor nga partia politike, sipas lidhjes nr. 2, bashkëlidhur vendimit.
Dispozitat e sipërpërmendura të ligjit “Për partitë politike” nuk parashikojnë një datë e cila të jetë afati për dorëzimin në KQZ nga partia politike, të raportit financiar vjetor. Neni 23, pika 3 i ligjit “Për partitë politike”, përcakton se dorëzimi i raportit financiar vjetor bëhet brenda afatit të përcaktuar nga KQZ. 

Në mbështetje të nenit 23, pika 3 të ligjit “Për partitë politike” të KQZ duhet të përcaktojë një afat brenda të cilit të gjitha  partitë politike, nëpërmjet personave përgjegjës për financat e partisë, të dorëzojë këtë raport në KQZ. 

Legjislacioni tatimor i Republikës së Shqipërisë përcakton se afati për dorëzimin e pasqyrave financiare vjetore pranë institucionit të tatimeve bëhet brenda datës 31 mars të çdo viti. 

Për analogji, afati për dorëzimin e raporteve financiare vjetore nga partia politike në KQZ të jetë data 31 mars.

PËR KËTO ARSYE:
Komisioni Qendror i Zgjedhjeve, mbështetur në nenin 15/2, pika 2, germa (a), nenin 23, të ligjit nr. 8580, datë 17.02.2000, ndryshuar me ligjin nr. 10374, datë 10.02.2011,  
VEND0SI:

1. Në lidhjen 2 të vendimit nr. 3, datë 18.01.2012 bëhen këto ndryshime:

Para pikës 1 shtohet pika 01 Hyrje më këtë përmbajtje: 

“Partitë politike duhet të dorëzojnë pranë KQZ-së raportet financiare vjetore, brenda datës 31 mars 2012”. 
Ky vendim hyn në fuqi pas botimit në Fletoren Zyrtare.
Lefterije
LLESHI (LUZI)-

Kryetare
Denar 
BIBA-



Zëvendëskryetar
Albana
SHTYLLA -


Anëtare
Hysen 
OSMANAJ-


Anëtar

Ilirjan

MUHO-


Anëtar

Jani 

JANI-



Anëtar

Vera

SHTJEFNI-


Anëtare
              ___________________________________________________________________________

Nr.  14 i Vendimit
      Data 23.11.2012 e Vendimit      Ora  10.00 e vendimit

     Për disa shtesa dhe ndryshime ne vendimin nr. 3, datë 18.01.2012

 “Për miratimin e rregullave për formatet e standardizuara për raportimet financiare të partive politike, subjekteve zgjedhore dhe raportimet e kontrollit financiar të ekspertëve kontabël”.

